
Uvodna riječ  

 

Godina već tradicionalno počinje tenzijama i napetostima povodom obilježavanja 9. januara. Svake 
godine taj događaj sve više utiče na mir u Bosni i Hercegovini, tako da smo početkom godine imali 
nekoliko incidenata u Bijeljini, Zvorniku, Prijedoru, odnosno u mjestima gdje postoje veće povratničke 
zajednice. 

 

2022. je nastavljena iznenadnim ratom u Ukrajini. Nakon toga vratila se pažnja međunarodne zajednice 
na Bosnu i Hercegovinu. 

 

Političke napetosti su nastavljene kroz teme kao što su prenos nadležnosti, najava paralelnih institucija 
i zakona na nivou RS, te pokušajima izmjena Izbornog zakona BiH, crnim listama i nametanjima zakona 
od strane visokog predstavnika. 

 

Kampanja za Opšte izbore počela je već u maju kada se 11 stranaka opozicije na nivou FBiH ujedinilo 
oko zajedničkog kandidata za predsjednika. 

 

Opšti izbori su održani u oktobru i sve je ostalo kao što je bilo, osim što se na ovim izborima najviše 
kralo, te su u nekim mjestima ponovljeni izbori. Visoki predstavnik je nametnuo Izborni zakon na sam 
dan izbora. Ovo samo govori da BiH nema kapaciteta da obezbijedi legalnost izbora, kao bazične 
institucije svake normalne demokratske zemlje. 

 

Ipak godina nije tako loše završila, posebno za nas u Helsinškom parlamentu građana. U decembru smo 
po prvi put dodijelili Regionalnu novinarsku nagradu Srđan Aleksić kroz događaj Dani Srđana Aleksića u 
Banjaluci, gdje su se okupili novinari/ke i aktivisti/kinje iz regiona. 

 

Vjerovatno najvažniji događaj u 2022. godini desio se 15. decembra kada je Bosni i Hercegovini 
zvanično dodijeljen kandidatski status za Evropsku uniju. 

 

 

 

 

 

 

 



O NAMA  

Helsinški parlament građana (HPG) Banja Luka je registrovan 16. avgusta 1996. godine kao lokalna 
nevladina organizacija u Republici Srpskoj/Bosni i Hercegovini. Od tog vremena HPG Banja Luka je 
aktivno uključen u promociju, jačanje i povezivanje civilnih inicijativa na lokalnom i regionalnom nivou i 
radi na pomirenju i osnaživanju marginalizovanih društvenih grupa za političko djelovanje.  

Naša misija: Helsinški parlament građana Banja Luka je organizacija koja podržava i stimuliše 
autonomnost, ravnopravnost i slobodu svih građana i građanki pokretanjem i podržavanjem različitih 
demokratskih i mirovnih inicijativa i uključivanjem marginalizovanih društvenih grupa u demokratske 
procese. 

Naša vizija: Društvo jednakih mogućnosti za sve. 

 

Prioriteti djelovanja Helsinškog parlamenta građana Banja Luka:  

• Osnaživanje marginalizovanih grupa, posebno žena, mladih i manjinskih grupa, za političko 
djelovanje i unapređenje svog položaja u društvu, 

• Uticaj na institucije vlasti u Bosni i Hercegovini radi unapređenja zakona i javnih politika prema ovim 
grupama, 

• Povećanje zastupljenosti i bolja prezentacija žena, mladih i manjina u medijima, 

• Jačanje svijesti građana i građanki u Bosni i Hercegovini o diskriminaciji marginalizovanih grupa i 
mehanizmima zaštite njihovih prava,  

• Jačanje saradnje sa drugim organizacijama i institucijama u Bosni i Hercegovini, ali i na 
međunarodnom nivou, 

• Približavanje obrazovnih programa, literature, znanja i vještina u vezi sa izgradnjom mira, razvojem 
civilnog društva i ljudskim pravima građanima i građankama BiH, 

• Kontinuirano usavršavanje osoblja Helsinškog parlamenta građana Banja Luka i rad na održivosti 
organizacije. 

HPG Banja Luka je u 2022. godini provodio svoje aktivnosti u četiri programska područja: 

o Jačanje civilnog društva i transformacija javne vlasti u servis građana 

o Zalaganje za rodnu jednakost  

o Kultura dijaloga i izgradnja povjerenja u društvu  

o Jačanje kapaciteta organizacije  

Edukativni programi – HPG Banja Luka okuplja trenerice i trenere koji za potrebe naše i drugih 
organizacija vode obuke iz oblasti: jačanja kapaciteta nevladinih organizacija (strateško planiranje, 
fundraising, kampanja, odnosi sa javnošću...), nenasilne komunikacije, rješavanja sukoba, ljudskih prava 
i ravnopravnosti polova. Na ovaj način HPG Banja Luka promoviše svoje ciljeve i politiku i drugim 
društvenim grupama koje nisu direktno obuhvaćene projektima, a doprinosi i finansijskoj održivosti 
organizacije. 

 

 

 



POSTIGNUĆA 
ili  

NAJZNAČAJNIJI REZULTATI RADA HELSINŠKOG PARLAMENTA GRAĐANA  
1996 - 2022 

 
 
Od svog osnivanja, 1996. godine, do danas, Helsinški parlament građana je implementirao više od 60 
projekata na lokalnom i regionalnom nivou, usmjerenih na osnaživanje različitih marginalizovanih 
grupa za aktivniji angažman u javnom i političkom životu. Kao najznačajnija postignuća našeg rada 
izdvajamo:  
 
1. Organizacija prvog poslijeratnog susreta mladih u BiH i osnivanje Omladinske mreže BiH koja djeluje 

i danas i broji oko 1000 članova, omladinskih organizacija i pojedinaca;  
2. Osnivanje Akademije za mlade političke lidere/ice (Akademiju danas vodi nevladina organizacija 

Perpetuum mobile iz Banjaluke);  
3. Podrška registraciji Saveza nacionalnih manjina Republike Srpske i uspješno zagovaranje donošenja 

Zakona o pravima pripadnika nacionalnih manjina u RS;  
4. Iniciranje uvođenja posebne emisije o nacionalnim manjinama na javnom servisu RTRS (emisija Bono 

Homo se više ne emituje na televiziji RS, dok se emisija Korijeni, posvećena nacionalnim manjinama, 
i danas emituje jednom mjesečno na radiju RS);  

5. Pokretanje pitanja i diskusije o diskriminirajućoj odredbi “Ostali” u Ustavu BiH;   
6. Zagovaranje i podrška osnivanju Savjeta nacionalnih manjina, kao posebnog savjetodavnog tijela 

Narodne skupštine RS;  
7. Iniciranje i potpisivanje Memoranduma o saradnji između Banjaluke i Pule (Memorandum je 

potpisan 28. marta 2011. godine s ciljem promocije multikulturalizma, interkulturalnog dijaloga i 
poboljšanja prekogranične saradnje između pripadnika nacionalnih manjina);  

8. Omladinska kampanja “Vratite nam prostore” u kojoj smo aktivno učestvovali, rezultirala 
dodjeljivanjem prostora omladinskim organizacijama u 11 opština u BiH (2000);  

9. U saradnji sa Gradskom upravom Banja Luka, Helsinški parlament građana je 2003. godine pokrenuo 
Bilten grada Banja Luka koji se i danas štampa jednom mjesečno. 

10. Učešće u zagovaračkim akcijama u vezi sa usvajanjem Zakona o ravnopravnosti polova 2003;   
11. Analiza primjene Zakona o ravnopravnosti polova sa aspekta sudske prakse, i na osnovu analize 
2009., iniciranje donošenja izmjena i dopuna Zakona o ravnopravnosti polova BiH (naš najznačajniji 
amandman koji je usvojen i ugrađen u izmjene i dopune Zakona odnosi se na obavezu državnih tijela na 
svim nivoima organizacije vlasti i tijela lokalne samouprave da osiguraju zastupljenost od 40% jednog 
od polova u upravljanju, procesima odlučivanja i predstavljanju);  
12. Učešće u pripremi Gender akcionog plana BiH;  
13. Koordinacija i izrada Alternativnog izvještaja o implemntaciji CEDAW i stanju ženskih ljudskih prava 
u BiH 2010. godine (izvještaj je predstavljen Komitetu CEDAW u Ženevi u julu 2013) i 2016;  
14. Iniciranje i izrada (u saradnji sa ženskim nevladinim organizacijama u BiH) Platforme ženskih 
prioriteta za ustavne promjene sa amandmanima na Ustav BiH iz rodne perspektive (2013).  
Amandmani su upućeni kolegiju Zastupničkog doma Parlamentarne skupštine BiH na razmatranje;  
15. Dostavljanje amandmana na Porodični zakon RS s ciljem definisanja kategorije samohrani roditelj u 
zakonskom tekstu u skladu sa realnim stanjem na terenu i potrebama samohranih roditelja, te 
iniciranje da se u RS uspostavi Alimentacioni fond (izmjene i dopune Porodičnog zakona još nisu ušle u 
skupštinsku proceduru);  



16. Potpisivanje Memoranduma o saradnji sa Zavodom za zapošljavanje RS s ciljem poboljšanja 
položaja samohranih majki na tržištu rada (potpisan u junu 2012);  
17. Učešće u “Globalnom monitoringu medija 2005 (GMMP)”, u kojem je, pored BiH, učestvovalo 75 
zemalja iz cijelog svijeta;  
18. Kao članica  Koalicije nevladinih organizacija BiH "Raditi i uspjeti zajedno" učestovali smo u izradi 
"Sporazuma o saradnji između Vijeća ministara Bosne i Hercegovine i nevladinog sektora u BiH”, 
"Strategije razvoja nevladinog sektora u BiH", "Kodeksa za nevladin sektor u BiH" i "Standarda kvaliteta 
usluga između Vijeća ministara BiH i nevladinog sektora u BiH". 
19. Ustanovljavanje novinarske nagrade “Srđan Aleksić” za profesionalno i angažovano izvještavanje o 
marginalizovanim grupama u BiH (od 2011 organizovali smo tri ceremonije dodjele novinarskih 
nagrada, a od septembra 2013. godine nagrada je “vlasništvo” Mreže za izgradnju mira BiH);  
20. Ustanovljavanje Ženske političke akademije za  mlade žene iz političkih partija i organizacija civilnog 
društva (početkom 2014 upisana je II generacija polaznica);  
21. Iniciranje i osnivanje Ženske alternativne vlade BIH kao neformalnog tijela na političkoj sceni BiH 
(Vlada je zvanično promovisana u jesen 2012);  
22. Nominacija Slađane Ujić, članice Ženske alternativne vlade BiH i predsjednice udruženja SNOP iz 
Rogatice za “Nagradu za žensku kreativnost u ruralnom životu” (Slađana Ujić je prva žena iz BIH koja je 
dobila ovu značajnu nagradu i priznanje);   
23. Umrežavanje i jačanje kapaciteta najmanje 100 organizacija civilnog društva u BiH, kroz edukacije i 
podjelu malih grantova;   
24. Izbor da obavljamo funkciju sekretarijata Mreže za izgradnju mira;   
25. Koordinirajuća organizacija Inicijative Građanke za ustavne promjene 2014-2018 koja okuplja 36 
organizacija i pojedinki; 
26. Kao svoja postignuća naveli bismo i brojna istraživanja i analize na kojima smo radili, što je 
rezultiralo objavljivanjem 38 publikacija koje su dostupne na našem web sajtu. Prema dostupnim 
serverskim podacima najveći broj posjeta web sajtu organizacije odnosi se upravo na rubriku 
Publikacije i preuzimanje (download) dostupnih publikacija. 
27. Posjedovanje biblioteke sa preko 2000 naslova u oblasti ženskih ljudskih prava, nasilja/nenasilja, 
prava, filozofije, političkih nauka, LGBT, ljudskih prava, koji se mogu iznajmiti i služe kao resursi za 
analize i pisanje naučno istraživačkih radova u društvenim oblastima. 
 28. Kroz neformalnu koaliciju nevladinih organizacija podržali smo pripremu i pisanje Izvještaja  
 u sjeni o napretku BiH za 2013, 2014, 2015. I 2016. godinu.  
29. Pokrenuli web platformu www.ukljuci.in posvećenu osobama sa invaliditetom. 
30. Pokrenuli web stranicu http://ukljuciseu.org/ koja se bavi procesom EU integracija iz rodne 
perspektive. 
31. Pokrenuta Regionalna novinarska nagrada Srđan Aleksić 
32. Pokrenuta inicijativa za Kuću ljudskih prava u Banjaluci 
 
 
 
 
 
 
 
 
 
 
 

http://www.ukljuci.in/
http://ukljuciseu.org/


Programsko područje:  

Jačanje civilnog društva i transformacija javne vlasti u servis građana 

Ciljevi ovog programskog područja su izgradnja civilnog društva i jačanje demokratije kroz podizanje 
svijesti građana o demokratskim principima i procesima, ohrabrivanje građana da pokreću različite 
inicijative i učestvuju u donošenju odluka na svim nivoima vlasti. Kroz različite aktivnosti u okviru ovog 
programskog područja nastojimo uspostaviti što bolju saradnju između građana i institucija vlasti.  

U okviru programskog područja u 2022. godini radili smo na projektima: „Podrška građanskom 
aktivizmu“,  „Profilisanje novinara za izvještavanje o temama zaštite životne sredine“, „Osnaživanje 
pružatelja pravne pomoći za borbu protiv rodno zasnovane diskriminacije u oblasti rada u BiH“, 
„Plati svoje radnike – poštuj radnička prava“ i kreiranju on-line programa obuke na temu namicanja 
sredstava. 

 

PODRŠKA GRAĐANSKOM AKTIVIZMU    

 

Inicijativa za osnivanje Kuće ljudskih prava Banjaluka 
 
Tokom godine, intezivirali smo aktivnosti na jačanju Kuće ljudskih prava u Banjaluci. Pored Strateškog 
planiranja, osnovana je kor grupa sa pet organizacija, održali smo niz sastanaka sa međunarodnom 
Mrežom Kuća ljudskih prava na prijemu u članstvo i podršci oko strukturalnih pitanja unutar naše 
inicijative. Imali smo i niz sastanaka sa Gradom Banjaluka, koji su se ticali podrške i iznalaženja prostora 
za Kuću. 
 
Strateško planiranje za Kuću ljudskih prava Banjaluka 
24. i 24. marta u Banjaluci je održano Strateško planiranje za buduću Kuću ljudskih prava, na kome je 
učestvovalo 10 orgnizacija iz Banjaluke, koje su podržale ovu inicijativu. Na dvodnevnom sastanku 
odredili smo principe i vrijednosti djelovanja, misiju i viziju, te strateške pravce djelovanja. Razgovarali 
smo o kontekstu, uradili swot analizu, uradili analizu aktera.  

 
 
Profilisanje novinara za izvještavanje o temama zaštite životne sredine 
 
U sklopu projekta „Profilisanje novinara za izvještavanje o ekološkim temama“, podržanom od  
Journalismfund.eu, radili smo i družili se sa sjajnom novinarskom ekipom iz Banjaluke, Sarajeva, 
Mostara i Šipova. Projekat je realizovan u drugoj polovini 2022. kroz dvije višednevne radionice, jedna  
je održana u Centru za posjetioce Pecka, a druga u Banjaluci, te kroz snimanje video klipova u kojima 
novinari/ke i aktivisti/ice govore zašto je važna uloga medija u zaštiti životne sredine. Klipove smo 
poslije sjedinili u jedan kratki informativni i edukativni video koji je imao više od 20.000 pregleda. 
 



 
Radionica “Važnost i uloga medija u zaštiti životne sredine” u Pecki, juni 2022. godine 

 
Na radionicama koje smo organizovali razgovaralo se o različitim temama, od odlaganja otpada, zaštite 
rijeka, energetske efikasnosti, do iskopavanja teških metala i održive urbane mobilnosti, koja između 
ostalog, podrazumijeva smanjenje upotrebe motornih vozila, poboljšanje sistema javnog prevoza i 
davanje prednosti alternativnim i ekološki opravdanim načinima prevoza, što je za Bosnu i Hercegovinu  
i dalje misaona imenica. 
Primjera radi, ukupan kapacitet javnih parkinga za automobile u Banjaluci je 4826 mjesta, naspram 279 
mjesta za funkcionalno parkiranje bicikala. Dužina biciklističkih staza u Banjaluci iznosi 31 km, od čega 
je upotrebljivo svega 15 km. Poređenja radi, dužina biciklističkih staza u Novom Sadu iznosi 100 km, u 
Ljubljani 300 km, a u Beču čak 1400 km. Ovo su samo neki od podataka koje je novinarima na radionici 
u Banjaluci predstavio Dragan Kabić, koordinator programa Transport u CzzS. Zoran Poljašević, inženjer 
zaštite životne sredine, nas je uputio u aktuelne pokušaje eksploatacije nikla i kobalta na planini Ozren i 
mjestu Jezero. Objasnio je da je obrada teških metala ekstremno opasna i da trajno može uništiti 
staništa, odnosno prirodu. Iako su geološka istraživanja na Ozrenu zaustavljena, Poljašević sumnja da je 
to samo privremno, jer je potražnja za niklom, i drugim teškim metalima, ogromna, jer se ovaj metal 
koristi za proizvodnju baterija za električne autobomobile čija proizvodnja i upotreba u Evropi 
konstantno rastu. 

Projekat su zajednički realizovali Helsinški parlament građana i Centar za životnu sredinu. 

Krakti video “Važnost I uloga medija u zaštiti životne sredine” možete pogledati na vom linku:  

https://www.youtube.com/watch?v=Jtt6CljtDDI 

 

CLEAN CLOTHES CAMPAIGN „PAY YOUR WORKERS – RESPECT LABOUR RIGHTS“ 
 
U januaru 2022. godine hCa je postao dio regionalne koalicije BiH–HR u okviru Clean Clothes Campaign, 
međunarodne organizacije koja se bori za prava radnika i radnica u tekstilnoj industriji,  kao i 
partnerska organizacija na realizaciji projekta pod nazivom „PayYourWorkers – Respect Labour Rights“ 
(PYW-RLR) čiji je glavni cilj osnaživanje kapaciteta sindikata i dokumentovanje kršenja radničkih prava, 
zagovaranje ciljeva kampanje PYW-RLR, pregovori, razvoj snažne međunarodne koalicije, osiguranje 

https://www.youtube.com/watch?v=Jtt6CljtDDI


neisplaćenih plata i naknade za otkaz za tekstilne radnice i radnike i stvaranje javnog pritiska na 
brendove da potpišu sporazum o osiguranju plata, otpremnina i osnovnih radničkih prava. Projekat 
„PayYourWorkers – Respect Labour Rights“ realizuje Novi sindikat (HR), kao nositelj projekta u saradnji 
sa organizacijama RIS (HR), Zora (BIH) i Helsinški parlament građana BL (BiH), a projekat traje do 
31.12.2023. godine. 
 
Aktivnosti realizovane u okviru ovog projekta tokom 2022. godine su: 
Tokom cijele godine je realizovana online kampanja na Facebook stranici hCa kojoj je cilj bio da se 

svjetski brendovi poput Adidasa, Nike i OLYMP-a pozovu da isplate dugovanja prema radnicama i 

radnicima širom svijeta, poboljšaju uslove rada i potpišu kolektivne ugovore kojima bi se radnička prava 

zaštitila. 

 
 

Predstavnice Helsinškog parlamenta građana su 22.9.2022. godine održale sastanak sa Dankom 

Ružičićem, potpredsjednikom Saveza sindikata RS za privredne grane. Na sastanku je bilo riječi o 

trenutnim problemima i položaju radnika i radnica, sa posebnim fokusom na tekstilnu industriju. 

Takođe, razgovarano je i o uslovima rada i načinu sindikalnog organizovanja u fabrikama iz Republike 

Srpske koje proizvode za brend Adidas. 

 
Protesti ispred prodavnice Adidas, Zagreb, juli 2022,  



 
Takođe, predstavnice Helsinškog parlamenta građana Banja Luka su učestvovale na Zagreb forumu 

2022 – globalnoj konferenciji pod nazivom Living wage is possible! koja se održala od 4. do 7. jula 2022. 

godine, a koja je okupila više od stotinu učesnika i učesnica iz cijelog svijeta. U sklopu ove konferencije 

održani su i protesti ispred prodavnice Adidas u centru Zagreba pod nazivom ADIDAS PAY YOUR 

WORKERS, kao i pres konferencija pod nazivom 'Podrži radnice koje šivaju tvoju odjeću' i na taj način 

pružena je podrška radnicama fabrike Orljava  kojima OLYMP  duguje 450.000 eura otpremnina. Više o 

ovim aktivnostima možete pogledati u videu: https://www.youtube.com/watch?v=UcGk-PO8Rng 

Kao dio Evropske Koalicije za zagovaranje i lobiranje (ELAC), HPG je uzeo učešće u nekoliko online 
sastanaka koalicije gdje su dogovarane smjernice za dalje zagovaranje za izmjene EU zakonodavstva o 
zabrani prisilnog rada kao i zakonodavstva kojima se utvrđuju pravila o obvezama velikih kompanija u 
pogledu stvarnih i potencijalnih negativnih utjecaja na ljudska prava i ekologiju u odnosu na vlastito 
poslovanje, poslovanje njihovih podružnica i poslovanje njihovih poslovnih partnera (EU due diligance 
direktiva).  
 
Osnaživanje pružatelja pravne pomoći za borbu protiv rodno zasnovane diskriminacije 
u oblasti rada u BiH 
 
Projekat pod nazivom “Osnaživanje pružalaca pravne pomoći za borbu protiv diskriminacije na temelju 
pola/roda na tržištu rada u BiH” realizuje se uz finansijsku podršku Ambasade Sjedinjenih Američkih 
Država u BiH.  
 

Projekt ima za cilj povećati kapacitete institucionalnih i vaninstitucionalnih pružaoca besplatne pravne 
pomoći u rješavanju predmeta koji za osnovu imaju rodno zasnovanu diskriminaciju (RZD) u oblasti 
rada i zapošljavanja, a krajem 2022. godine realizovan je prvi (od tri planirana) specijalizovana treninga 
za pružaoce besplatne pravne pomoći u oblasti radnih prava i rodno zasnovane diskriminacije. Plan i 
program realizacije treninga razvili su iskusni pravnici Dejan Lučka, iz Banjalučkog centra za ljudska 
prava i Predrag Raosavljević, iz Institucije Ombudsmana za ljudska prava BiH. 

 
Prvi specijalizovani trening održan na Trebeviću, Sarajevo, 8-9.12.2022. godine 

https://www.youtube.com/watch?v=UcGk-PO8Rng


 

Takođe, u sklopu kampanje 16 dana aktivizma protiv rodno zasnovanog nasilja sprovedena je kampanja 
#radbeznasilja koja je imala za cilj podizanje svijesti radnika/ca o prepoznavanju RZD kao i upoznavanje 
sa pružaocima pravne pomoći kojima mogu da se obrate; te su održani sastanci umrežavanja 
relevantnih aktera i pružalaca besplatne pravne pomoći.  
 

 
Bilbord kampanja za #radbeznasilja 

 

 

Programsko područje:  

Kultura dijaloga i izgradnja povjerenja u društvu  

Od momenta osnivanja, HPG Banja Luka radi na pomirenju kroz aktivno uključivanje u promociju 
povjerenja i jačanje i povezivanje mirovnih inicijativa na lokalnom i regionalnom nivou. Cilj ovog 
programskog područja je rad na izgradnji mira i kulture dijaloga unutar i među zajednicama u BiH. 
Poseban fokus je na mladim ljudima, ženama, marginalizovanim grupama i medijima, kroz uključivanje 
u obuke, mirovne kampove, konferencije i druge događaje, kako bi se osnažili za iniciranje društvenih 
promjena i stvaranje trajnog mira. 

U okviru ovog programskog područja u 2022. godini realizovali smo aktivnosti u okviru  projekta "PRO 
Budućnost II",  obuku za osoblje Visokog sudskog i tužilačkog vijeća BiH, te organizovali Dane Srđana 
Aleksića. 

 

Dani Srđana Aleskića i dodjela regionalne novinarske nagrade  
 
Nakon 10 godina kontinuirane dodjele Novinarske nagrade Srđan Aleksić u Bosni i Hercegovini, 
Helsinški parlament građana je sa svojim regionalnim partnerima u Srbiji, Hrvatskoj, Crnoj Gori i Bosni i 
Hercegovini, raspisao konkurs za Regionalu novinarsku nagradu Srđan Aleksić, koja se dodjeljuje   



novinarkama i novinarima u regionu u kategorijama: „Za hrabrost“, „Za doprinos zajednici“ i „Za 
medije“. Na prvi regionalani konkurs pristigle su 83 nominacije za 52 novinara/ke i 13 medija. A 
petočlani žiri je odlučio da nagrade dobiju: Tamara Skrozza iz Srbije, u kategoriji „Za hrabrost“, Viktor 
Ivančić iz Hrvatske u kategoriji „Za doprinos zajednici“ i portal Krik iz Srbije u kategoriji “Za medije”.  
 
Svečana ceremonija dodjele Regionalne nagrade Srđan Aleksić je upriličena 10. decembra u Banjaluci, 
kroz događaj pod nazivom „Dani Srđana Aleksića“ 
 
Događaj je okupio novinare i aktiviste iz regiona, dobitnike nagrade i članove žirija, eskperte iz oblasti 
medija. Kroz Dane Srđana Aleksića koji su odvijali tokom 9. i 10. decembra organizovali smo niz 
događaja, na kome je prisutvovalo par stotina učesnika.  
Dani Srđana Aleksića su otvoreni dodjelom Mirovne nagrade „Goran Bubalo“ koja se dodjeljuje 
mirovnjacima i aktivistima.  
Organizovane su dvije promocije knjiga: „Rijeke pune priča“, Vanje Lazić i Jasmine Čaušević, te „Novi 
kraj“ Đurđice Čilić.  
Za studente filozofskog fakulteta i građane Banjaluke upriličena je Živa biblioteka. 
 

 
Živa biblioteka, Dani Srđana Aleksića, Banjaluka, decembar 2022. 

 
Kroz regionalnu konferenciju održali smo četiri zanimljiva panela, pod nazivima: „Ko nam kreira 
stavove i vrijednosti? – Uticaj novih medija i novih informaciono-komunikacijskih tehnologija na 
infromisanost, kreiranje stavova i vrijednosnog sistema“, „Kako prepoznati laž? – Medijska pismenost, 
borba protiv govora mržnje, lažnih vijesti i lažnih portala“, „Sekstički govor u javnom prostoru“ i 
„Autonomija – sloboda znači odgovornost“. 



 

 
Regionalna konferencija, Banjaluka, decembar 2022. 

 
Dani Srđana Aleksića su završeni svečanom dodjelom prvih regionalnih nagrada. Na ceremoniji su 
govorili organizatori i dobitnici nagrada. Na svečanosti u Jevrejskom kuturnom centru okupilo se 70-tak 
zvaničnika. 

 
Svečana ceremonija dodjele nagrada, Banjaluka, decembar 2022. 

 
 
 
 
 



PRO-BUDUĆNOST - Pomirenje, Razumijevanje, Odgovornost za budućnost 
 
PRO-Budućnost (Povjerenje, razumijevanje, odgovornost za budućnost) je USAID-ov projekat izgradnje 
mira i povjerenja među građanima i građankama svih etničkih i vjerskih skupina u Bosni i Hercegovini. 
Aktivnosti se provode u preko 70 općina/opština/gradova u BiH, a projekat u kontinuitetu radi sa 
mladima, NVO, udruženjima žena, vjerskim zajednicama i liderima, političkim akterima, medijima i 
različitim nivoima institucija vlasti, koji će zajednički doprinijeti boljem razumijevanju građana/ki i 
naroda BiH. 
 
Tokom 2022. godine HPG BL je, u okviru projekta, organizovao ukupno 12 Živih biblioteka. Od toga je 8 
sesija organizovano online za 34 škole i jedan fakuletet, na kojima je učestvovalo oko 550 učenika iz 16 
različitih gradova. 
Uradili smo i četiri Žive biblioteke uživo - dvije sesije za studente/ice Filozofskog fakulteta u Banjaluci, 
te za 6 srednjih škola u Sarajevu, gdje su nam domaćini bili Prva gimnazija u Istočnom Sarajevu, gdje 
smo organizovali Živu biblioteka za učenike srednje škole „28 juni“. Na ovim sesijama bilo je oko 160 
učesnika/ca. 
Živa biblioteka ima za cilj da smanji predrasude prema žrtvama koji dolaze iz drugih naroda i da razvija 
dijalog, toleranciju i empatiju. Ovo je relativno nova metodologija (od 2001.) za borbu protiv 
predrasuda, ksenofobije, mržnje i zvanična je metodologija Vijeća Evrope. Naša organizacija ima licencu 
za organizovanje Živih biblioteka i u proteklih 6 godina smo uradili preko 70 Živih biblioteka sa oko 
3000 učesnika/ca, uglavnom učenika srednjih škola i studenata/ica.  
 

 
Živa biblioteka, Sarajevo, novembar 2022. 

 

Živa biblioteka za Visoko sudsko i tužilačko vijeće 

Tokom mjeseca decembra organizovali smo posebnu Živu biblioteku za Visoko sudsko i tužilačko vijeće 
(VSTV), kao jednu od obuka za osoblje Odjela za unapređenje efikasnosti i kvalitete rada u sudovima. 
Predstavnici VSTV imali su priliku da razgovaraju sa slijepom osobom žrtvom porodičnog nasilja, 
osobom sa invaliditetom, pripadnikom romske nacionalne manjine, pripadnicom LGBTIQ+, žrtvom 
seksulanog uznemiravanja i žrtvom vršnjačkog nasilja. 



 

Živa biblioteka VSTV, Vlašić, decembar 2022. 

 

 

Programsko područje:   

Zalaganje za rodnu jednakost   

Opšti cilj programskog područja je smanjenje svih oblika rodne diskriminacije i stvaranje okruženja u 
kojem žene i muškarci imaju jednake mogućnosti. Realizujemo ga kroz umrežavanje i podršku 
inicijativama u vezi sa rodnim pitanjima, osnaživanje žena koje su trenutno najveća marginalizovana 
grupa za učešće u javnom i političkom životu, edukaciju žena i muškaraca o pitanjima rodne 
ravnopravnosti,  treninge za žene u razvijanju različitih vještina, kampanje, istraživanja i analize javnih 
politika.  

 

U okviru programskog područja u 2022. godini radili smo na projektima: „Orodnjavanje ustavnih 
promjena IV“, „Ženska ljudska prava u BiH i EU integracije IV“,  „Unapređenje ženskih radnih prava”, 

“Akademija za žene”, “Život žena” i “Za rodnu ravnopravnost je potrebno dvoje, by Selma Selman!”. 

Nastavili smo saradnju i na partnerskom projektu „Mir sa ženskim licem“.   

 

ORODNJAVANJE USTAVNIH PROMJENA IV 
  
Tokom 2022. godine Inicijativa Građanke za ustavne promjene je aktivno nastavila sa  radom na širenju 
ideje o važnosti orodnjavanja Ustava BiH fokusirajući se na povećanje vidljivosti Platforme ženskih 
prioriteta sa amandmanima na Ustav iz rodne perspektive. Sve aktivnosti su bile usmjerene na građane 
i građanke BiH, ali i predstavnike/ce domaćih i međunarodnih institucija i organizacija kojima smo na 
mnogobrojnim sastancima ukazivali na važnost ustavnih promjena iz rodne perspektive. 
 

 
 

http://hcabl.org/projekti/tekuci-projekti/za-rodnu-ravnopravnost-je-potrebno-dvoje-by-selma-selman/


 

Aktivnosti koje smo realizovale tokom 2022. godine: 
 
U skladu sa Strategijom komunikacije i Akcionim planom Inicijative 2021-2022, radne grupe Inicijative 

su tokom 2022. godine realizovale 25 aktivnosti i to: radna grupa za zagovaranje i lobiranje realizovala 

je 7 aktivnosti, radna grupa za medijsku prezentaciju 6 aktivnosti, a radna grupa za javno predstavljanje 

12 aktivnosti. Putem prezentacija na fakultetima (Istočno Sarajevo i Sarajevo), okruglih stolova, uličnih 

akcija, sastanaka sa inicijativama koje se bave ustavnom problematikom, prezentacijom istraživanja,... 

Inicijatva je promovisala svoj rad i prioritete za koje se zalaže. 

U saradnji sa Agencijom za ravnopravnost polova BiH realizovana su tri modula Online Master Class-a 

„Orodnjavanje ustava u svjetlu međunarodnih i EU obaveza“ na kojem je 24 predstavnika/ce 

političkih partija, studenata/ica i predstvanika/ca organizacija civilnog društva imalo priliku da sluša 

predavanja od strane 15 predavača/ca koji su eminentni profesori/ce prava, pravni eksperti/ce, 

istaknuti domaći i međunarodni aktivisti/kinje, predstavnici/ce relevantnih tijela (Direkcija za evropske 

integracije, Agencija za ravnopravnost polova, Komisija za ostvarivanje ravnopravnosti polova 

PDPSBiH), međunarodnih organizacija za zaštitu ljudskih prava i apelantica pred Evropskim sudom za 

ljudska prava. Na osnovu rezultata PRE i POST testova koji su rađeni na svakom modulu, znanje 

polaznika/ca po pitanju tema modula je znatno unaprijeđeno. Online Master Class je dobio pozitivan 

feedback od mnogobrojnih polaznika/ca ali i predavača/ica od kojih navodimo samo neke: 

“Hvala na pozivu da učestvujem i odličnoj organizaciji i izboru tema. Zaista sam uživao danas, 

pogotovo jer su sve ovo veoma bitna pitanja za budućnost BiH”, Dejan Lučka, pravni ekspert, 

predavač na Online Master Class-u 

“Hvala vam svima neizmjerno! Zaista sam naučila mnogo korisnih informacija i stvari koje 

nisam znala, te ste me motivisali kao studenticu da se strastveno i odlučno borim za bolju 

budućnost i rodnu ravnopravnost!, Layla Jusko, studentica prava, polaznica Online Master 

Class-a 

Objavljeno je i promovisano istraživanje ”Šta građani i građanke misle o Ustavu BiH?” u kojem je 
učestvovala 1931 osoba koja je imala priliku da odgovori na pitanja u vezi Ustava BiH i iznese svoje 

mišljenje o ustavnoj problematici putem popunjavanja online upitnika. Istraživanje je prezentovano 
online preko Zoom platforme, a ovaj događaj je imao više od 2200 pregleda. Takođe, rezultate 

istraživanja smo promovisali i putem grafika/postova objavljenih na Facebook stranici Inicijative i 

dostavljeni su na adrese svih 57 zastupnika/ca Parlamentarne skupštine BiH kako bismo ih upoznali sa 

mišljenjima i stavovima građana/ki BiH o ustavnoj problematici, između ostalog i s tim da  91,2% 

ispitanih smatra da političarima pregovori o promjeni Ustava služe da se održi politička nestabilnost u 

državi, 41,2% smatra da trenutni Ustav potpuno koči i uporava napredak BiH, a 57,1% osoba smatra da 
se trenutni Ustav treba mijenjati ili dopunjavati. Na ovaj način smo parlmentarcima/kama htjeli ukazati 

na činjenicu da građani/ke imaju interesa za promjenu Ustava i da se ovo pitanje ne treba gledati samo 

kroz prizmu odbrane nacionalističkih interesa, nego treba obuhvatati pitanja i rješenja koja dolaze od 
građana/ki zainteresovanih za učešće u procesima promjene Ustava – 72% ispitanika smatra da 

građani/ke trebaju imati mogućnost da pojedinci/ke i grupe mogu pokrenuti inicijativu za izmjenu 
Ustava. 

 



 

Online kampanjom ”Kojeg je roda Ustav?” kreirano je ukupno 30 sadržaja za Facebook page Inicijative 

čiji je cilj bio upoznati širu javnost sa radom i prioritetima Inicijative, kako se nedostatak rodne 
komponente u Ustavu BiH odražava na živote građana i zašto je važno da Ustav BiH bude orodnjen. Kao 

dio kampanje snimljen je kratki video o Inicijativi i rodnim prioritetima, a kampanja je dobila podršku i 

od bh. influenserki, glumica, pjevača, TV lica koji su putem videa promovisali ravnopravnost polova i 

prioritete Inicijative. Ukupan reach kampanje koja je trajala mjesec dana (juli-avgust) je bio veći od pola 

miliona. 
 

         
 

Važnost uvođenja rodno odgovornog jezika u Ustav i ukazivanje na problem koje građanima donosi 

nepostojanje zdravstvene, socijalne i porodične zaštite u Ustavu BiH su bile tema dva animirana video 

sadržaja koja su imala ukupno 37 000 pregleda i reach veći od 400 000. Animirani video sadržaji su bili 
jedan od načina da mlade zainteresujemo za ustavnu problematiku, a po Facebook statistici, možemo 

reći da smo u tome i uspjeli. 

 

Održan sastanak sa predstavnicom Gender centra Federacije BiH na kojem je bilo riječi o prijedlogu 

amandmana na Ustav Federacije BiH (FBiH), koji je inicirao Gender centar FBiH, a mnogi prijedlozi 

sadržani u Platformi ženskih prioriteta Inicijative s amandmanima na Ustav iz rodne perspektive su 

dobrim dijelom „ugrađeni“ i u prijedlog promjene Ustava FBiH koji je predložio Gender centar FBiH. 

 

Uspostavljena saradnja sa dvije inicijiative koje se zalažu za promjenu Ustava BiH - Inicijativa je imala 

priliku da se zvanično sastane i sa pokretačicom Ustavotvorne skupštine mladih/Inicijativa mladih za 
promjenu Ustava, Ennom Zone Đonlić, koja okuplja 15 mladih iz BiH koji su napisali amandmane na 

Ustav BiH i iz perspektive mladih ponudili nova rješenja uređenja države. Između ostalih zahtjeva, ova 

inicijativa se zalaze i za uvođenje rodno odgovornog jezika i afirmativnih mjera u Ustav, kao i za 

https://gradjankezaustavnepromjene.files.wordpress.com/2017/07/platforma-zenskih-prioriteta-za-ustavne-promjene-sa-amandmanima-na-ustav-bih-iz-rodne-perspektive-1.pdf


ravnopravnost polova kao ustavnu kategoriju. Takođe, još jedna inicijativa koja potiče od građana/ki je 
i Skupština građana, projekat Delegacije EU u BiH koji je slučajnim odabirom 57 građana/ki BiH koji su 

tokom moderiranog procesa od strane eksperata raspravljali o ustavnim rješenjima, kao rezultat dobio 
Preporuke Skupštine građana za promjenu Ustava BiH koje su prezentovane u Parlamentarnoj 

skupštini. Sa Sendom Hadžić, jednom od aktivnijih članica Skupštine građana, smo razmijenili iskustva i 

razgovarale o mogućnostima buduće saradnje. 

 
Sastanak članica Inicijative sa Ennom Zone Đonlić, predstavnicom  

Inicijative mladih za promjenu Ustava, Sarajevo, maj 2022.  
 

Održana su dva sastanka Koordinacionog odbora (online) koja su bila izuzetno produktivna i na kojima 
su članice Koordinaciong odbora davale prijedloge za realizaciju aktivnosti Inicijative, davale ocjenu 
dosadašnjeg rada i onoga što bi se trebalo unaprijediti. I mimo zvaničnih sastanaka, Koordinirajuća 
organizacija je bila u redovnoj komunikaciji sa članicama Koordinacionog odbora u vezi različitih pitanja 
koja se tiču rada Inicijative. 
I tokom 2022. godine smo ukazivali na nedostatak rodne komponente u Ustavu BiH kroz dostavljanje 
inputa za EU izvještaj o napretku BiH, Nacionalni plan za implementaciju GAP-a (CLIP) i Alternativni 
izvještaj o aplikaciji BiH za članstvo u EU za 2022” 
 

I dalje je blog Inicijative jedini u BiH koji se bavi ustavnom tematikom i u 2022. godini je objavljeno 

ukupno 59 različitih sadržaja (tekstova, intervjua, analiza). Facebook stranica Inicijative je imala reach 
od preko 2 miliona, a objavljeno je ukupno 102 posta. 

 

 

ŽENSKA LJUDSKA PRAVA I EU INTEGRACIJE    
 
Glavni cilj projekta “Ženska ljudska prava i EU integracije IV” je integrisati ženska ljudska prava i 
ravnopravnost polova u procese pristupanja Bosne i Hercegovine Evropskoj uniji. Projekat je finansiran 
od strane švedske fondacije Kvinna till Kvinna.  
Tokom 2022 realizovane su brojne aktivnosti, a ovo su neke od njih:  
Predstavnice hCa su učestvovale u više od 30 konsultativnih sastanaka uglavnom sa predstavnicima EU 
i međunarodnih institucija i organizacija na kojima smo prezentovali stanje, potrebe i prioritete žena u 
BiH, ali i situaciju u vezi sa političkim krizama i uslovima u kojima djeluju nevladine organizacije. Kroz 

https://www.skupstinagradjana.ba/
https://gradjankezaustavnepromjene.wordpress.com/
https://www.facebook.com/inicijativagzup/


ove sastanke više od 45 predstavnika EU i međunarodne zajednice direktno je informisano o situaciji na 
terenu.  

 
Delegacija BiH u Evropskom Parlamentu tokom zagovaračke sedmice u Briselu 

 
Pored ovoga, HPG je u izvještajnom periodu poslao pisane doprinose/komentare za 14 različitih EU, UN 
i lokalnih i političkih dokumenata. Neki od komentara su u određenoj mjeri inkorporirani u dokumente 
kao što je, na primjer, Izvještaj Evropske Komisije o BiH (BiH Country report). Prvi put se u izvještaju 
spominje opstetričko nasilje (nasilje nad ženama koje se događa prije, za vrijeme i nakon porođaja) i 
preporučuje se zabrana ove vrste nasilja. To je doslovno bila naša preporuka u pismenom podnesku 
koji smo predali kao prijedlog za ovaj izvještaj u kojem se našla i naša preporuka koja poziva na 
priznavanje i očinskog odsustva, pored porodisljskog i roditeljskog odsustva. 
Izrada novog alternativnog CEDAW izvještaja je u toku i okuplja brojne organizacije i aktivistice u 
zajedničkom radu na prezentovanju stanja prava žena u BiH na terenu. 
Sjajna saradnja sa univerzitetima širom BiH rezultirala je daljom izgradnjom kapaciteta za studente za 
razumijevanje i praćenje ravnopravnosti polova u BiH. Tokom 2022. objavljena du dodatna četiri 
studentska rada/analize sa fokusom na status žena u BiH u procesu evropskih integracija i organizovane 
tri prezentacije: jedna u Banja Luci i dvije u Sarajevu. Studenti i studentice su u svojim analizama i 
prezentacijama pokrili niz tema vezanih za rodnu ravnopravnost i pristupanje EU. Preko Facebooka te 
analize su došle do preko 6.200 ljudi.  
 

 
Prezentacije studentskih radova na Fakultetu političkih nauka u Sarajevu 



 
Nastavljen je i rad na integrisanju rodne perspektive u zelene politike.  
Za učesnike Ljetne škole urbane mobilnosti u organizaciji Centra za životnu sredinu 21. jula u Banjoj 
Luci održali smo radionicu na temu „Rod i urbana mobilnost“  na kojoj smo učesnicima skrenuli pažnju 
da transport nije rodno neutralan, te da različita istraživanja sprovedena u Evropi i svijetu pokazuju da 
žene i muškarci imaju različite potrebe i obrasce mobilnosti. Također, u cilju provjere "putnih" navika 
žena i muškaraca u Banjaluci, organizovali smo pilot prebrojavanje učesnika u saobraćaju na Gradskom 
mostu kod Kastela. Petnaestominutno brojanje uključivalo je vozače bicikala, automobila i manjih 
dostavnih vozila i pokazalo je da su muškarci dominantni učesnici u saobraćaju. 
Na inicijativu aktivistkinja iz Tuzle formirana je eko-feministička platforma EkoFem u kojoj učestvuje i 
HPG. Platforma do sada okuplja više od 20 OCD-a i zvanično je formirana na jesen 2022. godine u Tuzli, 
tokom konferencije koju je organizovao “Front Slobode”.  
Dodatno je ojačana neformalna ekofeministička grupa koja je imala tri sastanka u 2022. godini. Grupa 
trenutno broji 9 aktivistkinja koje su voljne i motivirane da razmjenjuju informacije i sarađuju.  
 
HPG je takođe nastavio sa uključivanjem rodne perspektive u oblasti upravljanja krizama. Aktivnosti su 
bazirane na istraživanju „Rodna analiza odgovora na krizu u BiH“ urađenom 2021. godine. U prvoj 
polovini 2022. godine hCa je distribuirao istraživanja na različite adrese s namjerom da razvija dalju 
saradnju sa institucijama poput Civilne zaštite na entitetskim i kantonalnim nivoima, kao i važnim 
organizacijama koje se bave krizama kao što je Crveni krst. U martu je održan prvi sastanak sa 
Nacionalnim društvom Crvenog krsta BiH koji su vrlo voljni da se dodatno upoznaju sa rodnom 
perspektivom u kriznoj situaciji. Kasnije, u novembru i decembru, održana su dva dodatna sastanka sa 
Kantonalnom civilnom zaštitom Unsko-sanskog kantona i Tuzlanskog kantona. Zaključci svih do sada 
održanih sastanaka su da organizacije Civilne zaštite ili Crvenog krsta nemaju rodno obrađene podatke, 
nemaju nikakve specifične mjere ili aktivnosti koje pomažu u evaluaciji situacije sa stanovišta roda i svi 
su izrazili volju za dodatnim edukativnim radionicama.  
 
Rodni barometar 2022. objavljen je kao alat za zagovaranje kreiran u cilju efikasnog i argumentovanog 
praćenja u kojoj mjeri su ključne političke stranke u BiH posvećene radu na unapređenju principa rodne 
ravnopravnosti u BiH. Rezultati drugog Barometra pokazuju da je rodna osjetljivost političkih stranaka u 
BiH u 2022. godini u odnosu na 2021. godinu ostala nepromijenjena. Najviše bodova osvojila je “Naša 
strana”, a slijede SDP BiH, SNSD i SDS. U odnosu na prošlu godinu, poboljšali su rad Naša stranka i SDP 
BiH, kao i SDS, dok je angažman SNSD-a nešto slabiji. Ono što zabrinjava jeste nastavak slabe saradnje i 
interesovanja političkih partija za rodna pitanja, kao i mala stopa odgovora na pitanja iz Barometra. 
Ovo jasno pokazuje da se pitanja rodne ravnopravnosti marginalizuju i da nisu dio agende ključnih 
političkih partija u BIH, sa nekoliko izuzetaka.  
Rezultati Barometra korišteni su već tokom izrade bitnih prezentacija za sedmicu zagovaranja u Briselu, 
kao i za druge sastanke javnog zagovaranja tokom jeseni i zime 2022. 
 
2022. godina je u HPG označena kao godina u kojoj je broj sastanaka zagovaranja izuzetno porastao, 
dok se broj zvaničnika EU sa kojima smo pregovarali – udvostručio u odnosu na prethodne godine 
implementacije projekta. 
 

 
 
 



Osnaživanje organizacija civilnog društva u borbi protiv diskriminacije i unapređivanja 
radnih prava žena 
 
U okviru regionalnog projekta „Osnaživanje organizacija civilnog društva u borbi protiv diskriminacije i 
unapređivanja radnih prava žena“ Helsinški parlament građana Banja Luka sproveo je drugo 
istraživanje o prisustvu rodno zasnovane diskriminacije na tržištu rada i 7. marta 2022. godine u 
Sarajevu zvanično predstavio rezultate izvještaja  “Rodno zasnovana diskriminacija u oblasti rada u 
Bosni i Hercegovini 2018-2020”. Istraživanje uključuje informacije o nedostacima u relevantnom 
pravnom okviru, prevalenciji i prirodi diskriminacije zasnovane na radu i u vezi sa radom, te podatke o 
tome koliko su ljudi informisani i spremni podnijeti zahtjeve ukoliko primijete diskriminaciju, kako su 
institucije do sada tretirale takve slučajeve, kao i preporuke za svakog relevantnog aktera. O ovoj temi 
na panelu su diskutovali Svjetlana Ramić Marković, autorica istraživanja, Branislava Crnčević, Agencija 
za ravnopravnost polova BiH, Jasminka Džumhur, Institucija ombudsmana za ljudska prava Bosne i 
Hercegovine,  Darko Pandurević, Sarajevski otvoreni centar,  Mersiha Beširović, Sindikat trgovine i 
uslužnih djelatnosti BIH i Gentiana Murati Kapo, Ženska mreža Kosovo (koordinator regionalnog 
projekta).  

 
Predstavljanje rezultata istraživanja, Sarajevo, 7. mart, 2022. godine 

Isto istraživanje predstavljeno je i banjalučkoj publici, u sklopu mjeseca posvećenog ženama “Život 
žena” i panel diskusije na temu “Radna prava i diskriminacija u oblasti rada”. Predstavljanu istraživanja 
prisustvovali su Gorica Ivić ispred Fondacije Udružene žene, koja je ovom prilikom govorila o prisustvu 
seksualnog uznemiravanja na javnom mjestu; Predrag Raosavljević iz Institucije ombudsmana za 
ljudska prava je govorio o ulozi Ombudsmana u boljoj zaštiti radnih prava žena, a Ante Jurić-
Marjanović  o važnosti uvođenja dostojanstvene plate odnosno plate za život, kao osnovnog ljudskog 
prava, imajući u vidu da BiH građani/ke primaju tek 27% od izračunate dostojanstvene plate što im 
omogućava da samo pokriju one najosnovnije životne troškove.  

Takođe, u Briselu, 20. maja, rezultati  drugog regionalnog istraživanja Rodno-zasnovana diskriminacija 
u oblasti rada na Zapadnom Balkanu predstavljeni su u okviru regionalne Koalicije za suzbijanje rodno 
zasnovane diskriminacije u oblasti rada na zapadnom Balkanu (ZB). Istraživanje je sprovedno u šest 
zemalja ZB (Albanija, Bosna i Hercegovina, Crna Gora, Sjeverna Makedonija, Kosovo i Srbija).  



 
Predstavljanje razultata regionalnog izvještaja u Briselu, 20. maj, 2022. godine 

 
Istraživanje je provedeno u okviru regionalnog projekta „Osnaživanje organizacija civilnog društva u 
borbi protiv diskriminacije i unaprjeđivanja radnih prava žena“, podržano od strane Evropske unije (EU) 
i Švedske agencije za razvoj i saradnju (Sida).  

U okviru projekta „Rodno zasnovana diskriminacija i unapređenje radnih prava žena“ realizovane su i 
druge aktivnosti: zagovaranje na osnovu preporuka iz izvještaja „Rodno zasnovano diskriminacija i rad 
u zemljama Zapadnog Balkana”, drugo izdanje; online kampanja protiv rodne diskriminacije u radu, 
animiranje medija da se više angažuju na ovim pitanjima; kao i druge aktivnosti vezane za unapređenje 
položaja žena na tržištu rada i podizanja svjesti o postojanju rodno zasnovane diskriminacije.  
U okviru zagovaračkih aktivnosti i kao dio  Ženske zagovaračke grupe aktivistkinja, predstavnica HPG je 
uzela je učešće na sastanaku sa ambasadorom Delegacije EU u BiH Johannom Sattlerom i osobljem 
delegacije, kako bi se predstavile preporuke za naredni godišnji izvještaj Evropske komisije. Tom 
prilikom istaknut je značaj učešća žena na tržištu rada te glavne reference koje se odnose na 
ekonomska i socijalna prava kao što je uspostavljanje redovnog sistema prikupljanja detaljnih 
statističkih podataka razvrstanih po polu i usklađivanje zakona sa direktivom EU o balansiranju 
privatnog i poslovnog života.  
  



 
Sastanak Ženske zagovaračke grupe sa ambasadorom Sattlerom, Sarajevo,  

5. septembar 2022. godine 
 
Održan je i sastanak sa predstavnicom Agencije za ravnopravnost spolova BiH, Branislavom Crnčević i 
dogovorene zajedničke aktivnosti zagovaranja u vezi sa usklađivanjem domaćeg zakonodavstva sa 
Direktivom EU o ravnoteži poslovnog života (2019/1158). 
U novembru 2022. godine u saradnji sa Ministarstvom za ljudska prava i izbjeglice BiH i Agencijom za 
ravnopravnost polova BiH organizovana je zajednička aktivnost pod nazivom „Uloga muškaraca u 
postizanju rodne ravnopravnosti“ u cilju obilježavanja Međunarodnog dana muškaraca. Uvodne riječi 
iznijeli su Ingrid Macdonald, rezidentna koordinatorica UN-a u BiH, ambasador OSCE-a gospodin Brian 
Aggeler; Stephen Kinloch Pichat, vršilac dužnosti rezidentnog predstavnika UNDP-a u BiH, kao i drugi 
sekretar Ambasade Švedske u BiH, gospođa Lisa Curman, a aktivistkinja HPG predstavila je Direktivu EU 
o balansu poslovnog i privatnog života roditelja i staratelja.  
 

 
Obilježavanje Dana muškaraca u Parlamentarnoj skupštini BiH,   

18. novembar 2022.  
 



HPG se 22. novembra odazvao pozivu nevladine organizacije Perpetuum mobile - Instituta za razvoj 
mladih i zajednice, a u saradnji sa Fakultetom političkih nauka u Banjoj Luci da doprinese proslavi 
Narandžastog dana. Iskoristili smo priliku da razgovaramo o rodnoj diskriminaciji: od obrazovanja do 
tržišta rada.   
Na poziv Fondacije Udružene žene, Helsinški parlament građana je održao nekoliko dodatnih 
prezentacija o Smjernicama za prevenciju seksualnog i  rodno zasnovanog uznemiravanja 
studentima/kinjama i osoblju Univerziteta u Banjoj Luci i to  28. oktobra na Fakulteta političkih nauka 
Univerziteta u Banjoj Luci;  4. novembra na Pravnom fakultetu; 5. novembra na Filozofskom fakultetu u 
Banjoj Luci i 15. novembra održana je prezentacija na Akademiji umjetnosti u Banjoj Luci. 
 

 
Razgovor o seksualnom i rodno zasnovanom uznemiravanju sa studentima/cama  

Akademije umjetnosti u Banjoj Luci 
 
Početkom decembra, a u okviru kampanje 16 dana aktivizma protiv rodno zasnovanog nasilja, 
aktivistkinje Helsinškog parlamenta građana odazvali su se pozivu Studentske organizacije Pravnog 
fakulteta Univerziteta u Banjoj Luci i održali radionicu na temu "Rušenje stereotipa o ulozi žene u 
našem društvu".  
 

ZA RODNU RAVNOPRAVNOST JE POTREBNO DVOJE, BY SELMA SELMAN 
 

U 2022. godini, u okviru online kampanje #AŠtoNeBiMogla? i projekta "Za rodnu ravnopravnost je 
potrebno dvoje, by Selma Selman" održano je šest radionica u  šest zemalja Zapadnog Balkana. 
Projekat je imao za cilj ohrabrivanje i motivisanje djece i mladih da diskutuju na teme rodne različitosti, 
kako bi se podstaklo smanjivanje rodnih razlika u upisu u škole, napredovanju i zadržavanju na svim 
nivoima obrazovanja i cjeloživotnog učenja za djevojke i mladiće, žene i muškarce. Kako su izgledale 
radionice pogledajte na našem Youtube kanalu.  

Prva u nizu radionica naziva “Za Rodnu Ravnopravnost sa umjetnicom Selmom Selman” održana je u 
Bihaću 29. i 30. januara 2022. godine. Priznata bh. umjetnica Selma Selman  održala je dvije 
motivacione radionice za djecu i mlade uzrasta od 7-18 godina, naziva “rodna= (ona+on)”. Nakon 
radionica Selma je zajedno sa djecom izvela nastup Pismo Omeru, čiji je cilj poslati poruku široj javnosti 

https://www.youtube.com/@helsinskiparlamentgraanaba4904/videos


o prisutnosti ovih tema i među djecom i mladima , te da jednakost između polova može da postoji bez 
predrasuda.  

Od 7. do 8. aprila ekipa HPG  boravila je u Tuzima, Crna Gora  gdje je u partnerstvu sa UG „Siguran 
Život Tuzi“ i školama  JU OŠ „Mahmut Lekić”/ IP SHF “Mahmut Lekiq” i JU SMŠ “25. maj” Tuzi / IP SHMP 
“25 maji”, Selma održala radionice za 30 djece i mladih.  

Nakon Crne Gore,  5. juna 2022. godine  održane su i dvije radionice u Skoplju, Sjeverna Makedonija. 
Radionice su okupile 25 djece i mladih iz Skoplja, a partner na projektu je bila feministička 
organizacija Tiiit!inc. koja se bavi organizovanjem konceptualnih događaja iz područja nezavisne 
kulture i umjetnosti, kao i različitih događaja za promociju i unapređenja ženskih ljudskih prava. 
Domaćin radionice je bio Muzej savremenih umjetnosti Skopje.  

 
Radionica u Skoplju, 5. juni. 2023. godine 

Nakon Skoplja, edukativno-kreativne radionice održane su u Nišu, Srbija, u periodu od 7-8. juna, 2022. 
godine. Priznata likovna, medijska i performance art umejtnica, Selma Selman družila se sa 40-ak djece 
i mladih iz Niša, te sa njima podijelila znanje i lična iskustva rodno zasnovane diskriminacije u školi, 
sredini u kojoj je odrastala, kao i u kasnijoj životnoj dobi. Partner u Srbiji bio je Klub za osnaživanje 
mladih 018. 

Nakon ljetnje pauze, 02. oktobra družili smo se  u Prištini, Kosovo, u  saradnji sa Artpolis – Centar za 
umjetnost i zajednicu. Radionici je prisustvovalo ukupno 33 djece i mladih, a zbog nepredviđenih 
okolnosti umjetnica Selma Selman se djeci obratila online, putem Zoom platforme. Grupa djece i 
mladih uključivala  je zajednice Albanaca i Roma, Aškalija i Egipćana.  Nakon Prištine, 4. i 5. oktobra 
Selma Selman i produkcijska ekipa održale su dvije jednodnevne radionice  u Tirani, Albanija, u 
partnerstvu sa Liburnetik organizacijom.   

Kroz diskusiju i radionicu crtanja i slikanja djeca i mladi su još jednom imali priliku učiti o rodnim 
stereotipima i zanimanjima, kao i o online i rodno zasnovanom nasilju koje je takođe prisutno u 
školama. 

Kampanja #AštoNeBiMogla? je imala doseg od preko 3 000 000 korisnika na društvenim mrežama.  

Projekat “Za rodnu ravnopravnost je potrebno dvoje, by Selma Selman!” je finansijski podržan od 

Deutsche Gesellschaft für  Internationale Zusammenarbeit (GIZ) GmbH ureda u BiH. 

https://www.facebook.com/JU-O%C5%A0-Mahmut-Leki%C4%87-IP-SHF-Mahmut-Lekiq-141421832886158/?__cft__%5B0%5D=AZVG_EJnvwSWjNbQyE4aQLk9Pz7C1fsp6WkqbLc53ZryIwSglZxoC_mOqfTXmKwYyWOvAGCAjRnzejOh2CndaXBUmY6QWwbrsF0tASIAsFnOL_Zsou8gOUPIBWkqH5JzYhw83nHs35-yEta979318lnObalEKxF6oaA7s-ahjQPYvzqkKv-78aw9RiU_MO_j2Fw&__tn__=kK-R
https://www.facebook.com/sms25.maj/?__cft__%5B0%5D=AZVG_EJnvwSWjNbQyE4aQLk9Pz7C1fsp6WkqbLc53ZryIwSglZxoC_mOqfTXmKwYyWOvAGCAjRnzejOh2CndaXBUmY6QWwbrsF0tASIAsFnOL_Zsou8gOUPIBWkqH5JzYhw83nHs35-yEta979318lnObalEKxF6oaA7s-ahjQPYvzqkKv-78aw9RiU_MO_j2Fw&__tn__=kK-R
https://www.facebook.com/sms25.maj/?__cft__%5B0%5D=AZVG_EJnvwSWjNbQyE4aQLk9Pz7C1fsp6WkqbLc53ZryIwSglZxoC_mOqfTXmKwYyWOvAGCAjRnzejOh2CndaXBUmY6QWwbrsF0tASIAsFnOL_Zsou8gOUPIBWkqH5JzYhw83nHs35-yEta979318lnObalEKxF6oaA7s-ahjQPYvzqkKv-78aw9RiU_MO_j2Fw&__tn__=kK-R
https://tiiiitinc.com/
https://kom018.org.rs/en/
https://kom018.org.rs/en/
https://www.artpolis-ks.com/eng/home-english/
https://www.artpolis-ks.com/eng/home-english/
https://www.liburnetik.org/?lang=sq


AKADEMIJA ZA ŽENSKA PRAVA 

Glavni cilj projekta je jačanje kapaciteta nove generacije studenata i studentica iz različitih gradova BiH 
za analizu, praćenje i zalaganje za ženska ljudska prava u procesu pristupanja Evropskoj Uniji. Projekat 
je podržan od Fondacije Heinrich Bӧll.  
Uz učešće 16 studenata i aktivista online akademije za rodnu ravnopravnost i evropske integracije, 
projekat je ojačao kapacitete nove generacije studenata. hCa je u ovom projektu radio sa 
studentima/icama prvenstveno Pravnih fakulteta i Fakulteta političkih nauka univerziteta, ali i svih 
drugih zainteresovanih fakulteta i organizacija širom BiH. 
Nakon online akademije, njih sedam odlučilo je da napiše studentske radove i da dalje doprinose 
promociji rodne ravnopravnosti, a hCa je objavio 7 radova/analiza na svojim online platformama1. 
Važno je naglasiti da su teme radova nešto što je potrebno ženskim organizacijama civilnog društva za 
argumentovano zagovaranje jer ove teme nisu dio političkog dijaloga u BiH niti se mogu redovno čuti u 
medijima. 
 
Kao drugi rezultat, studenti su unapredili svoje znanje o temama rodne ravnopravnosti i EU integracija 
tokom online akademije za 38% (hCa je mjerio znanje koje studenti stiču tokom edukcije i organizovali 
smo test prije i poslije akademije).  
 
Tokom projekta, jedna od centralnih aktivnosti jeste i formiranje Alumni kluba gdje studenti zajedno 
djeluju u pravcu rodne ravnopravnosti i zajedničkih aktivnosti zagovaranja. Cilj kluba je da se uspostavi i 
održi veza između hCa i bivših učesnika onlajn akademije, kao i podsticanje međusobne saradnje kako 
bi se zajedničkim djelovanjem snažnije uticalo na pitanja rodne ravnopravnosti i EU integracija. hCa želi 
da uspostavi trajni odnos sa svojim polaznicama i polaznicima, te da ih informiše o svojim aktivnostima, 
svojim razvojnim planovima i obrazovnim programima. Bivši polaznici mogu uticati na kreiranje 
strategije razvoja naše online akademije, zajedničkih aktivnosti u oblasti rodne ravnopravnosti, te 
pomoći u zagovaračkom i istraživačkom radu. Također, nakon niza Zoom sesija, željeli smo da se 
upoznamo uživo, pozovemo naše predavače i provedemo ugodno vrijeme zajedno, razmjenjujući 
iskustva i ideje.  
 
Ovaj događaj okupio je 20 učesnika u Sarajevu, a pridružila su se i 2 akademika (prof. Midhat Izmirlija 
sa Pravnog fakulteta u Sarajevu i viši asistent Veldin Kadić sa Fakulteta političkih nauka). Ovaj događaj 
je poslužio kao snažna platforma za izgradnju tima za jačanje sposobnosti učesnika da djeluju zajedno i 
nastave da se jače zalažu za ženska prava. Alumni grupa će služiti kao platforma za svu buduću 
saradnju, akcije i studentske inicijative, kao i za lični razvoj. Osim toga, uključivanjem studenata i 
aktivista u ovaj projekat obezbijedićemo određene resurse koji mogu značajno doprinijeti 
razumijevanju izazovnog procesa EU integracija i kreiranju visokokvalitetnih političkih dokumenata o 
ovoj specifičnoj problematici, koja je također nedostaje u BiH. 
 

 
1 Teme koje su studenti i studentice obradili su: Rodna neravnopravnost na tržištu rada; Uticaj Istanbulske konvencije na stvaranje novih i izmjene 
postojećih krivičnih djela u Republici Srpskoj; Kriminološki aspekt nasilja u porodici; Fenomen feminizacije nastavničke profesije; Rodna ravnopravnost u 
procesu EU integracija; Rodna ravnopravnost u procesu izgradnje mira; Rodna ravnopravnost u medijskom prostoru 



 
                                           Osnivanje Alumni kluba u Sarajevu  
 
 
 
ZA ŽIVOT ŽENA 
 
Na inicijativu grada Banjaluka, tokom cijelog mjeseca marta trajala je kampanja „Za život žena“ u kojoj 
je učestvovalo više organizacija civilnog društva i pojedinki. 
 
HPG je u sklopu kampanje organizovao dva događaja: panel diskusiju o znamenitim ženama Banjaluke i 
feminističku turu kroz Banjaluku. 
 
O znamenitim ženama iz prošlosti grada govorili su Biljana Kesić, snaha Mire Kesić, žene koju pamtimo 
po brojim dječijim domovima za ratnu siročad na čijem uspostavljanju je radila nakon II svjetskog rata, 
Velid Maglajlić, rođak Vahide Maglajlić, narodne herione, i Milena Karapetrović, profesorica na 
Filozofskom fakultetu u Banjaluci i jedna od autorica knjige „ Banjaluka – ZNAMENITE ŽENE U ISTORIJI 
GRADA“.  Cilj događaja je bio podsjetiti se na brojne žene koje su živjele, radile i stvarale u Banjaluci, ali 
o kojima se rijetko govori i koje nisu dio naše kulture sjećanja.  
 
 



 
           Panel diskusija o znamenitim ženama Banjaluke, 24. mart 2022. 

 
Na feminističkoj turi, koju smo organizovali 25. marta, je učestvovalo 8 žena, mahom iz Odjeljenja za 
društvene djelatnosti grada, koje su izrazile zahvalnost što su imale priliku učestvovati na turi i naučiti 
više o znamenitim ženama Banjaluke. 

 
PARTNERSKI PROJEKTI:  
 
MIR SA ŽENSKIM LICEM - ŽENSKA INICIJATIVA ZA SUOČAVANJE SA PROŠLOŠĆU   

 
U okviru Inicijative Mir sa ženskim licem u novembru smo u Banjaluci održali okrugli sto pod nazivom 
“Prioriteti žena u politikama tranzicijske pravde u BiH”. Cilj okruglog stola na kojem je bilo prisutno 17 
učesnika/ca (predstavnice organizacija civilnog društva, političkih partija, Udruženja psihologa RS, 
medija i predstavnik institucije Ombudsmena) je bilo ažuriranje Platforme ženskih prioriteta u 
politikama tranzicione pravde u BiH i to na osnovu aktuelnih izazova integrisane sigurnosti sa kojima se 
suočavanju žene u BiH od 2016. godine do danas. 
 
Takođe smo, kao i prethodnih godina, na Trgu Krajine u Banjaluci 8.12.2022. godine ovaj datum 
obilježile kao Dana sjećanja na žene stradale u ratu.  Pored predstavnica Helsinškog parlamenta 
građana i Fondacije Udružene žene, uličnoj akciji promovisanja Dana žena stradalih u ratu priključili su 
se volonteri i volonterke sa Medicinskog fakulteta u Banjaluci, kao i članovi/ce Komiteta za 
međunarodnu razmjenu studenata medicine Republike Srpske  i sa građankama i građanima 
razgovarali o potrebi ustanovljavanja Dana sjećanja, te ukazali na nepravedan odnos društva prema 
ženama koje su žrtve rata, a koje nemaju adekvatno mjesto u kolektivnom sjećanju, bez spomenika ili 
dana kada bismo ih se sjećali i otrgli od zaborava. 
 



 
Obilježavanja Dana sjećanja na žene stradale u ratu,  

Banja Luka, 8. decembar 2022.  

 

 

Programsko područje:  

Jačanje kapaciteta organizacije 
 
Cilj je kontinuirano investirati u organizacioni razvoj i jačati kapacitete zaposlenih što će stvoriti temelje 
za dalji rast i razvoj udruženja.  
 

Team building  
Početkom juna (3. i 4.) organizovali smo Team building za sve zaposlene u organizaciji. To je ujedno bila 
i prilika da prođemo kroz Strateški plan organizacije 2021-2025, ocijenimo koliko toga je realizovano i 
da revidiramo Akcioni plan za realizaciju zacrtanih ciljeva. Ovaj team building pamtićemo i po tome što 
je kolegica Bojana, usljed nespretnog pada, slomila zglob. 
 

 
Teambuilding organizacije, 3. i 4. juni, 2022. godine 



 
 
 

Trening trenera/ica 
Predstavnice hCa su 22. i 23. decembra prisustvovale na treningu za trenere/ice pod nazivom 
„Ravnopravnost polova i diskriminacija na osnovu pola“ gdje su unaprijedile znanja o diskriminaciji kao 
posebanom obliku nezakonitog postupanja, oblicima diskriminacije na osnovu pola i roda, kao i o  
međunarodnim i domaćim pravnim standardima zaštite od diskriminacije. 
 
 

INFO KUTAK 
___________________________________________________________________________________ 
 

Alternativni izvještaj o napretku 

Kao i prethodnih godina, aktivno smo učestvovali u pripremi Alternativnog izvještaja o napretku Bosne i 
Hercegovine na putu za članstvo u Evropskoj uniji za 2021. godinu: politički kriteriji. Prezentacija 
najvažnijih nalaza iz Izvještaja organizovana je u Sarajevu 26. maja 2022. Dragana Dardić je predstavila 
dijelove Izvještaja koji se odnose na slobodu udruživanja i okupljanja, stanje ljudskih prava i suočavanje 
sa prošlošću u kontekstu primjene izmjena i dopuna Krivičnog zakona Bosne i Hercegovine kojima se 
zabranjuje i kažnjava negiranje genocida i veličanje ratnih zločinaca u BiH. Proces izrade Alternativnog 
izvještaja koordinira Inicijativa za eu monitoring. 
 

 
 
__________________________________________________________________________________ 

UN konferenecija o civilnom društvu u BiH 
 
Aleksandra Žolja, izvršni direktor Helsinškog parlamenta garđana učestvovao na UN konferenciji pod 
nazivom: “Prostor za djelovanje civilnog društva u BiH: Pregled stanja i naredni koraci”, koja je 
održana u Sarajevu 15-16. juna 2022.  



Na sesiji pod nazivom Zaštita aktera civilnog društva smo razgovarali o trenutnom stanju u uživanju 
prava na slobodu izražavanja, udruživanja i mirnog okupljanja širom BiH. 

 

 
UN konferencija, Sarajevo, jun 2022. 

___________________________________________________________________________________ 

Uoči Dana bijelih traka  

Povodom informacije da se na Dan bijelih traka, 31. maja, u Prijedoru planira organizovati proslava 

rođendana mađarskog premijera Viktora Orbana i vlasnika TV Pink Željka Mitrovića, uputli smo zahtjev 

Policijskoj  upravi i Skupštini opštine Prijedor da ne dozvole održavanje ovog skupa. 

Naime, mediji su prenijeli informaciju da je omladinska organizacija Princip podnijela zahtjev za 

održavanje javne proslave rođendana Orbana i Mitrovića i to 31. maja. U zahtjevu upućenom 

nadležnim organima grada Prijedora istakli smo da se istog dana, 31. maja, u Prijedoru, ali i širom BiH i 

cijele regije, obilježava Dan bijelih traka i to simboličnom mirnom protestnom šetnjom u znak sjećanja 

na 3.176 Prijedorčana i Prijedorčanke, civila nesrpske nacionalnosti koji su nastradali u proteklom ratu. 

Za zločine počinjene u logorima na području Prijedora na Međunarodnom krivičnom sudu za bivšu 

Jugoslaviju u Hagu je osuđeno 11 osoba, a pred Sudom BiH još četiri osobe. U zahtjevu samo istakli i da 

samo najavljivanje javne proslave rođendana na dan koji je označio početak zločina i ubijanja više od 

3000 ljudi iz Prijedora i okoline predstavlja grubo i javno negiranje počinjenih zločina i pokušaj revizije 

prošlosti.  

___________________________________________________________________________________ 

Apel  Domu naroda Federacije BiH 
 
Sredino juna 2022 uputili smo Aple za usvajanje Zakona o dopunama Zakona o električnoj energiji u 
Federaciji Bosne i Hercegovine koji predviđa zabranu budućih malih hidroelektrana. Prethodno je 
Predstavniči dom Parlamenta Federacije usvojio dopune Zakona, te je ostalo da isti prođe i na Domu 
naroda. 
Osnovna dopuna Zakona odnosi se na zabranu izdavanja energetskih dozvola za izgradnju novih malih 
hidroelektrana, osim mHE na gravitacionim vodovodima. U apelu smo podsjetili na štetne uticaje malih 
hidroelektrana, čiji je doprinos ukupnim količinama proizvedene električne energije zanemariv (2,54% 



u 2021). Ovim apelom Helsinški parlament građana je podržao zahtjeve i apele mještana i aktivista 
okupljenih u Koaliciji za zaštitu rijeka BiH,  koji se preko 10 godina bore da se zaustavi uništenje naših 
rijeka gradnjom mHE.  

 

 
 
___________________________________________________________________________________ 

Forum o ravnopravnosti polova 
 
Predstavnica HPG BL Dragana Dardić učestvovala je u dvodnevnom „Forumu o ravnopravnosti polova” 
koji je održan u Briselu 24. i 25. oktobra u organizaciji Evropskog instituta za rodnu ravnopravnost 
(EIGE). Forum je okupio veliki broj stručnjakinja, aktivistica i donosioca odluka iz Evropske unije, ali i 
zemalja kandidatkinja i potencijalnih kandidatkinja za članstvo u EU. 
Helena Dalli, komesarka za ravnopravnost Evropske komisije najavila je na Forumu tri mjere na kojima 
će EK raditi: mjera transparetnosti plata (pay transparency measures) kako bi se prevazišao rodni jaz 
koji postoji između plata žena i muškaraca;  inicijativu za inkriminaciju cyber nasilja i Women on Boards 
Direktivu koja bi uskoro trebalo da počne da se primjenjuje u praksi, a koja uvodi obaveznu kvotu od 
40% za žene u korporativnim odborima. 
 

 
 
Dalli je dodala da je 7,7 miliona žena u EU nezaposleno, jer moraju da se brinu o djeci ili starijim i 
bolesnim članovima familije.  
Na konferenciji su predstavljeni i rezultati Gender Indexa koji mjeri napredak u ostvarivanju rodne 
ravnopravnosti u raznim oblastima u zemljama članicama EU. 
___________________________________________________________________________________ 

 



Podrška čuvaricama rijeka 
 
HPG BL se u oktobru pridružio brojnim organizacijama iz BiH i svijeta i potpisao Otvoreno pismo koje je 
otišlo diplomatskim predstavnicima Belgije, šefu Delegacije EU u Bosni i Hercegovini i drugim 
relevantnim međunarodnim institucijama. Pismo je potpisalo 140 organizacija kako bi izrazili svoju 
zabrinutost zbog aktivnosti belgijske kompanije Green Invest i firme u BiH u njenom vlasništvu BUK 
d.o.o koja upravlja hidroelektranom na Kasindolskoj rijeci, a koja je podnijela SLAPP tužbe protiv 
čuvarica rijeka Sunčice Kovačević i Sare Tuševljak.  
One su javno govorile o o štetnom uticaju koji izgradnja mini hidroelektrana ima na Kasindolsku rijeku i 
njeno okruženje, uključujući sječu šume  i eroziju tla. Riječ je o SLAPP tužbama (strateške tužbe protiv 
učešća javnosti), koje u regionu sve više koriste političari i veliki biznisi da zastraše aktiviste i ućutkaju 
kritičke glasove. 
23. novembra održan je i sastanak sa Dubravkom Šimonović, bivšom specijalnom izvjestiteljicom 
Ujedinjenih naroda o nasilju nad ženama, njegovim uzrocima i posljedicama, a predstavnica HPG 
govorila je o drugim oblicima rodno zasnovanog nasilja, kao što su seksualno uznemiravanje na radnom 
mjestu, nasilje tokom porođaja, te nasilje u vidu SLAP tužbi protiv ekoloških aktivistica. 
 
___________________________________________________________________________________ 

Atomsko druženje  
 
U saradnji sa Udruženjem nezavisnih stvaralaca i aktivista Geto, organizovali smo na „Građi“ 
manifestaciju „Atomsko druženje“. Druženje je organizovano kako bi se ponovo skrenula pažnja na 
prostor koji već nekoliko godina čeka da bude preuređen u dječije igralište. 
 

 
Atomsko druženje, Banjaluka, maj 2022. 

___________________________________________________________________________________ 

HPG učestvovao u konferenciji o rodnoj ravnopravnosti na univerzitetima 
 

Predstavnice Helsinškog parlamenta građana Svjetlana Ramić Marković i Dragana Dardić uzele su 
učešće u dvodnevnoj regionalnoj konferenciji „Rodna ravnopravnost na univerzitetima: teorijske 
perspektive, institucionalno djelovanje i društveni angažman”, organizovanoj od strane Instituta za 
humanističke i društvene nauke Filozofskog fakulteta u periodu od 26. i 27. maja. Tom prilikom one su 
predstavile rezultate istraživanja o rasprostranjenosti rodno zasnovane diskriminacije na tržištu rada u 
BiH i inicijativu "Feministička tura" koja govori o znamenitim ženama u istoriji grada Banjaluka. 



U radu ovog naučno-stručnog skupa učestvovali su predstavnici i predstavnice univerziteta, naučnih 
instituta i nevladinih organizacija iz Srbije, Hrvatske, Crne Gore i Bosne i Hercegovine. 
 
 

 
„Rodna ravnopravnost na univerzitetima: teorijske perspektive, institucionalno djelovanje i društveni 

angažman”, Banja Luka, 26-27. maj 2022. godine 
___________________________________________________________________________________ 

Stop femicidu! 
 
14. oktobra pridružili smo se spontanom prostenom okupljanju u Banjaluci zbog ubistva još jedne žene 
u BiH. Sa skupa su ponovljeni zahtjevi da se femicid prepozna kao zasebno krivično djelo, da se nastavi 
sa hitnim uskladjivanjem zakona sa Istanbulskom konvencijom i da se ojača prevencija i zaštita nasilja 
nad ženama. 
Protesna okupljanja organizovana su i u Sarajevu, Tuzli, Bihaću i mnogih drugim gradovima širom BIH. 
 

 
Protest protiv femicida, Banjaluka, oktobar 2022. 

 
___________________________________________________________________________________ 



Obilježeno 80 godina od osnivanja AFŽ 
 
U Bosanskom Petrovcu je 6. decembra obilježena 80-godišnjica od osnivanja Antifašističkog fronta žena 
– AFŽ kojoj su prisustvovale delegatkinje, aktivistice, umjetnice, naučnice, političarke, iz svih bivših 
jugoslovenskih republika. Događaj je počeo Svečanom akademijom u Petrovcu, a završio dan kasnije 
konferencijom u Bihaću.  
Sonja Lokar, aktivistkinja iz Slovenije, je naglasila da se „stečena prava žena moraju odbraniti, jer 
fašizam dlaku mijenja, ali ćud nikad“, dok je Nađa Bobičić, delegatkinja iz Srbije, u sklopu svečane 
akademije, pitala „šta ćemo u narednih dvadeset godina učiniti da stogodišnji jubilej obilježavamo u 
društvu dostojnom naslijeđa organizacije kakva je bila Antifašistički front žena Jugoslavije“. 
 

 
 

Jugoslavija je u  Drugom svjetskom ratu izgubila 1.700.000 stanovnika, od toga oko 600.000 žena. 
Ordenom narodnog heroja odlikovana je 91 žena. 
Na obilježavanju ovog značajnog jubileja učestvovala je i predstavnica HPG Dragana Dardić. 
 
___________________________________________________________________________________ 

 
 
 
 
 
 
 
 
 
 
 
 
 



PUBLIKACIJE U 2022. 
 
 

 
 

Inicijativa Građanke za ustavne promjene i autor istraživanja Srđan Puhalo su pitali građane i građanke 
BiH šta oni misle o Ustavu BiH, da li su se ikada pozvali na neku ustavnu odredbu, da li postojeći Ustav 
BiH koči i usporava napredak BiH, da li Ustav BiH sadrži odredbe koji precizno definišu ravnopravnost 
žena i muškaraca, koja je prva riječ na koju građani i građanke pomisle kada čuju riječ ustav… 
Istraživanje je sprovedeno u decembru 2021. godine na uzorku od 1931 punoljetnog stanovnika/ce 
Bosne i Hercegovine.  Najveći procenat ispitanika/ca smatra da postojeći Ustav BiH potpuno koči i 
usporava napredak BiH, dok svaka treća osoba smatra da ga donekle koči. Takođe, najveći broj 
ispitanih (čak 91,2%) smatra da domaćim političarima/kama pregovori o promjeni Ustava BiH služe da 
bi održavali političku nestabilnost u državi. Nešto više od polovine ispitanih smatra da trenutni Ustav 
BiH treba mijenjati i usavršavati, dok trećina smatra da je vrijeme za pisanje novog Ustava. 
Najvažniji razlozi za mijenjanje ili pisanje novog Ustava BiH jesu potreba za preciznim definisanjem svih 
ljudskih prava koja se štite, da stanovnici/e BiH imaju jednaku zdravstvenu i socijalnu zaštitu na cijeloj 
teritoriji BiH, da se eliminiše diskriminacija prilikom izbora članova/ca Predsjedništva BiH, da bi se 
državi BiH dalo više ovlašćenja, da se eliminiše diskriminacija prilikom izbora u Dom naroda BiH, da bi 
se precizno definisalo kako su muškarci i žene ravnopravni i da bi se u njega ugradio rodno senzitivni 
jezik. 
 

 

 

 



 

 

Prirodne katastrofe i krize različito pogađaju žene i muškarce. Zbog toga specifične ranjivosti i potrebe 
ljudi tokom i nakon krize treba pažljivije riješavati. Upravo zato je nastao i ovaj vodič – da ukaže kako se 
krize i katastrofe prelamaju i utiču  na ranjive grupe stanovništva i kako unaprijediti rad civilne zaštite i 
integrisati rodnu perspektivu u njihov rad. 

 

 

 

 

 

 

 

 

 



 

Izvještaj o rodno zasnovanoj diskriminaciji (RZD) u oblasti rada u Bosni i Hercegovini je drugi izvještaj 
objavljen u okviru regionalne inicijative sa ciljem adresiranja postojanja rodne diskriminacije na tržištu 
rada u šest zemalja zapadnog Balkana. 

Slično izvještaju iz 2019. godine, ponovljeno istraživanje pokazuje da je svijest o postojanju RZD 
izuzetno niska, te da se slabo poznavanje prava i propisa koji regulišu ovu oblast odnosi i na zaposlene i 
na poslodavce.  

Izuzetno komplikovan sistem nadležnosti i ogroman broj zakona na različitim nivoima čine pravni okvir 
u BiH koji se odnosi na rodnu diskriminaciju pri zapošljavanju poprilično fragmentiranim i 
nedosljednim. Većina sudskih postupaka u ovoj oblasti vodi se u skladu sa entitetskim zakonima o radu, 
što ukazuje na nedovoljno razumijevanje i provođenje Zakona o zabrani diskriminacije BiH i Zakona o 
ravnopravnosti polova BiH. Osim toga, dugi i iscrpljujući procesi dodatno obeshrabruju žrtve da prijave 
rodno zasnovanu diskriminaciju na radnom mjestu. 

Pandemija COVID-19 dodatno je zakomplikovala položaj žena na tržištu rada, posebno u sektorima u 
kojima su žene najviše zastupljene (uslužni sektor te sektor tekstila i obuće). U izvještaju se pozdravljaju 
napori organizacija civilnog društva koje su u svojim zajednicama pružile pravnu pomoć ženama čija su 
radna prava povrijeđena tokom pandemije, a značajan je porast organizacija koje su povećale svoje 
kapacitete za te svrhe.  

 

 

 

 

 

 

 

 



EDUKATIVNI PROGRAMI U PONUDI 

 

Civilno društvo i ljudska prava 

 

Osnovni treninzi 

Naziv treninga Teme 

Civilno društvo i aktivizam pojam civilnog društva, pojam nevladinih organizacija, uloga, 
status i zakonski okvir u BiH, formiranje i registrovanje nevladine 
organizacije, pojam aktivizma i sl... 

Ljudska prava u mojoj zajednici ljudska prava, istorijat, pojam diskriminacije, mehanizmi zaštite 
ljudskih prava, ugrožene grupe, modaliteti uticaja na vlast radi 
zaštite ljudskih prava... 

Ravnopravnost polova pojam pola i roda, pojam diskriminacije po osnovi pola, rodni 
stereotipi i predrasude, seksualnost, položaj žena i muškaraca u 
BiH društvu, zakonski okvir za ravnopravnost polova u BiH... 

 

 

Napredni treninzi/Treninzi za profesionalne grupe 

Naziv treninga Teme 

Rodno osjetljive politike pojam rodne analize, rodno osjetljive i rodno odgovorne 
praktične politike... 

Izvještavanje o različitostima u medijima uloga medija u savremenom društvu, stereotipi i predrasude u 
medijima, društveno marginalizovane grupe i njihovo prikazivanje 
u medijima, diskriminacija u medijima (mogućnost fokusa na 
specifične teme)... 

Rodno osjetljivo izvještavanje u medijima  uloga medija u savremenom društvu, portreti muškaraca i žena u 
medijima, diskriminacija u medijima, zakonski okvir za rad medija 
u BiH, rodna analiza medijskih sadržaja (mogućnost fokusa na 
specifične teme)... 

Razvoj volonterizma  Pojam volonterizma, načini za uključivanje i angažovanje 
volontera u rad organizacije, zakonski okvir, razvoj volonterske 
mreže ... 

 

Izgradnja kapaciteta organizacije 

Naziv treninga Teme 

Vođenje nevladine organizacije i 
obezbjeđivanje sredstava za rad 

pojam nevladine organizacije, zakonski okvir za djelovanje 
nevladinih organizacija, struktura nevladine organizacije i 
donošenje odluka, misija, vizija i programske aktivnosti nevladinih 
organizacija, načini finansiranja nevladinih organizacija... 



Izrada strateškog plana Strateško planiranje i važnost planiranja, misija i vizija, analiza 
problema, programsko planiranje, ciljevi i rezultati, analiza 
unutrašnjih i vanjskih pretpostavki za realizaciju plana, saveznici i 
protivnici... 

Izrada projektnih prijedloga Pojam projektnog prijedloga, analiza problema, ciljeva i rezultata, 
matrica logičkog okvira, popunjavanje forme projektnog 
prijedloga, finansijski aspekt projekta i projektni budžet, ugovor 
sa donatorima...  

Osnove finansijskog vođenja nevladinih 
organizacija 

Specifičnosti rada nevladinih organizacija i zakonski okvir, 
finansijske obaveze nevladinih organizacija prema državi i prema 
donatorima, usklađivanje zahtjeva donatora i domaćih 
finansijskih institucija, organizovanje finansijskog poslovanja u 
NVO... 

 

Izgradnja ličnih kapaciteta 

Naziv treninga Teme 

Javno zagovaranje, vođenje kampanje, 
lobiranje 

Pojam javnog zagovaranja, planiranje akcije javnog zagovaranja, 
ciljne grupe javnog zagovaranja, pojam kampanje, pojam 
lobiranja... 

Odnosi s javnošću i predstavljanje u 
medijima 

Pojam odnosa s javnošću, metode komunikacije u odnosima s 
javnošću, odnosi s medijima, kako postati vijest, načini 
komunikacije s medijima, saopštenje za javnost, pres 
konferencija, specifičnosti tv i radio nastupa... 

Rješavanje sukoba, pregovaranje i 
nenasilna komunikacija 

Pojam sukoba, načini rješavanja sukoba, interesno zasnovano 
rješavanje sukoba, pozicije i interesi u sukobu, mirenje i 
medijacija, komunikacijske vještine – nenasilna komunikacija... 

Pregovaranje Pojam pregovaranja, interesno zasnovano pregovaranje, pozicije i 
interesi, prepreke pregovaranju i put do sporazuma, faze u 
postupku pregovaranja, analiza opcija i utvrđivanje prijedloga... 

Facilitacija i donošenje odluka Pojam facilitacije, donošenje odluka u grupi, komunikacijske 
vještine, kompromis i konsenzus, put do konsenzusa, glasanje... 

Integralna sigurnost  pojam integralne sigurnosti, prepoznavanje izazova i prijetnji, 
analiza konteksta, kreranje sigurnog  prostora za rad i djelovanje, 
razvoj strategija za primjenu koncepta integralne sigurnosti ... 
 

  

 

 

 

 

 

 



Organizacijska struktura Helsinškog parlamenta građana Banja Luka 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Skupština 

Izvršna/i direktorica/or 

Programski sektor 
Rukovodilac/teljica programa 

Finansijski sektor 
Rukovodilac/teljica finansija 

Koordinatori/ce projekata 
Programsko područje:  

Jačanje civilnog društva i 
transformacija javne vlasti u 

servis građana 
 

Koordinatori/ce projekata 
Programsko područje: 

Programi za rodnu jednakost 

Koordinatori/ce projekata 
Programskopodručje: 

Ravnopravnost polova i 
Stvaranje uslova za jače 

uključivanje mladih u javni 
život 

Sektor za izdavačku 
djelatnost i odnose s 

javnošću 

Asistenti projekata 
Volonteri 

Računovodstveni biro 



 

PREGLED RASPOLOŽIVIH SREDSTAVA I TROŠKOVA U 2022 
IZNOS U 

KM 
IZNOS U 

EUR 
   

RASPOLOŽIVA SREDSTVA U 2022. GODINI     

Neutrošena sredstva iz 2021. godine 141551,65 72374,21 

Donatorska sredstva 499889,21 255589,29 

Individualne donacije udruženju 1419,79 725,93 

Prihod od članarina 0,00 0,00 

Povrat PDV-a  0,00 0,00 

UKUPNO RASPOLOŽIVA SREDSTVA 642860,65 328689,43 
   

TROŠKOVI U 2022. GODINI     

Bruto plate 256937,00 131369,80 

Troškovi kancelarije (iznajmljivanje prostora, struja, voda,  grijanje itd.) 8669,66 4432,73 

Troškovi telefona i interneta 1712,95 875,82 

Troškovi spoljnog njigovodstvenog servisa I revizije finansijskih 
izvještaja 

3740,00 1912,23 

Troškovi bankovnih provizija 4209,00 2152,03 

Troskovi aktivnosti 318330,04 162759,56 

UKUPNI TROŠKOVI 593598,65 303502,17 

   
Raspoloživa sredstva za 2022. godinu 642860,65 328689,43 

Ukupni troškovi u 2022. godini 593598,65 303502,17 

Neutrošena sredstva u 2022. godini 49262,00 25187,26 

 

 

 

Osoblje Helsinškog parlamenta  
građana:  

Dragana Dardić  

Aleksandar Žolja 

Željka Umićević 

Jelena Vukelić 

Milica Marković 

Bojana Ilić 

Dragan Adamović 

Svjetlana Ramić Marković 

 
 
 
 
 

 



Članovi i članice Savjetodavnog odbora:  

Lidija Živanović 

Srđan Puhalo 

Gordana Katana 

Vladimir Turjačanin  

Sandra Dukić 

Siniša Marčić 

 

Donatori koji su podržavali naš rad u 2022. godini:  

Fondacija “Kvinna Till Kvinna” Švedska 
USAID  
Heinrich Böll Stiftung   
Evropska unija 
CCFD – Terre Solidaire  
GIZ (Deutsche Gesellschaft für Internationale Zusammenarbeit) GmbH 
Američka ambasada u Bosni i Hercegovini 
Austrijska ambasada u Bosni i Hercegovini 
European fund for the Balkans 
Journalism fund 
Grad Banja Luka 
 


